N
AN

114 #2RF-@FLFRAOAEZ 903 [0¥FdeF (REFFRY23F) ] WY E2 % HE 2 5

na kiza 1 Valangaw

a aziyu ziya na Pinuyumayan tu sinasalem na aekanan mu, mau na
dawa, kalumayan, vurasi, vu’ir zi uma’i ziya, mau nanta kinavaawan na
saruma’enan. kana kurelrang muvalivalis za kakuwayanan mu, ulra Ira
pinarahan na koba (2 f¢) na pa’a’esep kana sato (& #%). zi na zinekalranan
Ira mu, kurelrang semalem za tevu, maremitrima’ nu semalem ta za tevu
kema. zi i likuzan Ira iturus ta ziya kana nokay (2 ¢ ) semalem za re’a,
palru harem kana ulra i kaylioziyo (:z 2 #-) na mitrepa semasukun kana
sasaleman mu, tu ipatalratalram na mitrepa ziya kema mu, inta i kani
Valangaw tu pinidare’an Ira zi na wari Ira, mau nantu kinarepa’uwa
semalem za kiza kema.

kemay kanizu Ira na nokay mitrepa semukun kana zazekazekalr za
naniwanan zi tratrima’an za kiza. kana kipanadanadam Ira kantu
pakirungetran za sasaleman mu, kemirakaz Ira ra’emetr kikarun zatu
sinaleman na kiza. nu semalem ta za kiza mu, purazuk ta, hemisahis ta ziya
za tralun, zi putratremel ta ziya, zi nu ’aremeng mu, mukuwa ta ziya
puvuwa’a zantu ’aputr, kemasayasaya ta meliputr. salaw kauleulep nani na

kiyakarunan. mawmu, nu saya ’ami maruwa ta parepuwan kiyakiza

meniwan, kemani kana mitrima’ nani na isalem na kiza. zi maremutrima’
kana zuma na isalem ziya zi maruwa ta paka’inava zata inuvaawan i ruma’.
kemazu zi marekakazuwan Ira na miuwa’umayan kana kiza. harem na kiza
mu, salaw pakamelri kanta i Valangaw, na muwa’uma ziya ta mawan mu,
kazuwan Ira na semasalem kana kiza. mena’u ta i Valangaw harem mu,
marasazusazu na ‘uma za kiza.

na pinatulre’ayan kemirungetr na kiza mu, salaw ’eras(u’eras) nu
mivuwa’ zi ngulringulr zi tavu’(dalreu) zi pukasa imaran. na patalram ziya
mekan kana kiza ’azi’a’azi marengay za “ pauwa ” kema.

kemay kanizu Ira tu ikalalihu, mau nu zuwa ziya na muzazangi i
Valangaw na trau mu, ’azi’a’azi patalram mekan, zi mau nantu
mara’inavanava na kulriyames nanta aurung pakasemangal kanata
wadadiyan na kiyatrevung kanat. nu mukuwa mu i Valangaw muzazngiya,

ikalalup tremima’ za pidahakuwan za kiza!

